
Trina celi Hierarchia,
Sol, stelle, luna, sidera
Deum laudent, o Maria,
Pro te Virgo puerpera.

Aér cum volatilibus,
Fretum cum natatilibus,
Et terra cum reptilibus
Cunctisque animantibus.

Nix, imbrium stillamina,
Flores, fructus, et gramina,
Deo pro tua gloria

Dent laudum dona varia.

Omne genu celestium,
Infernorum, terrestrium,
Flectatur celi Domino
Locanti te in gaudia.

Omne momentum transiens,
Mille millenis gradibus
Trinum Deum glorificet,
Pro te tam digna laudibus.

Maria Mater gratie,
Mater misericordie,

Tu nos ab hoste protege,
Et hora mortis suscipe.

Gloria tibi Domine,

Qui natus es de Virgine
Cum Patre et Sancto Spiritu
In sempiterna secula.
Amen.

Birgitta of Sweden and Peter of Skanninge, Officium parvum beate Marie Virginis. Edited by
Tryggve Lundén. Acta Universitatis Upsaliensis, Studia Historico-Ecclesiastica Upsaliensia
28. Lund: Skanska Centraltryckeriet, 1976. Vol. 2, p. 164.

